
Njoftim për përqendrim me të cilin NOVA LJUBLJANSKA BANKA d.d. Lubjanë, 

Slloveni do të fitojë kontrollin mbi DEŽELNA BANKA SLOVENIJE d.d., Slloveni 

(lënda nr. 08-142/2026) 

Në përputhje me nenin 15 të Ligjit për Mbrojtjen e Konkurrencës ("Gazeta Zyrtare e 

Republikës së Maqedonisë" nr. 145/10, 136/11, 41/14, 53/16, 83/18 dhe "Gazeta Zyrtare e 

Republikës së Maqedonisë së Veriut" nr. 208/24 dhe 16/25), më datë 2.10.2026, pranë 

Komisionit për Mbrojtjen e Konkurrencës është dorëzuar njoftimi për përqendrim me të cilin 

NOVA LJUBLJANSKA BANKA d.d., me seli në Trg Republike 2, 1000 Lubjanë, Slloveni, 

do të fitojë kontrollin mbi DEŽELNA BANKA SLOVENIJE d.d., me seli në rrugën 

Kolodvorska 9, 1000 Lubjanë, Slloveni. 

Pjesëmarrësit në përqendrim dhe aktivitetet e tyre afariste: 

NOVA LJUBLJANSKA BANKA d.d., ndjek një model bankar universal i cili përfshin 

bankimin me pakicë, korporativ dhe investues, si dhe menaxhimin e aseteve, sigurimet bankare 

dhe lizingun. Ajo është banka udhëheqëse në Slloveni me 33,1% pjesëmarrje tregu (sipas 

bilancit të përgjithshëm të gjendjes) më 31 dhjetor 2025 dhe 30 qershor 2026. NOVA 

LJUBLJANSKA BANKA d.d. është gjithashtu grupi më i madh financiar, matur sipas aseteve, 

me seli në rajonin e saj amë të Evropës Juglindore në vendet e ish-Jugosllavisë. 

NOVA LJUBLJANSKA BANKA d.d., operon në një numër të madh tregjesh të huaja 

strategjike dhe aktualisht ka operacione bankare në pesë vende të tjera, përkatësisht në Bosnjë 

dhe Hercegovinë (ku operon përmes dy bankave, njëra në Federatë dhe tjetra në Republikën 

Srpska), Mal të Zi, Kosovë, Maqedoni të Veriut dhe Serbi. Në secilin prej këtyre vendeve, 

Grupi NLB ka një pozicion të fortë në treg me pjesëmarrje tregu (të matura sipas aseteve) që 

tejkalojnë rreth 10%. Përveç kësaj, NOVA LJUBLJANSKA BANKA d.d. operon me filiale 

për investime/menaxhim aseteve dhe lizing në këto tregje, si dhe në Kroaci përmes Mobil 

Leasing, Zagreb. 

Grupi NLB në Maqedoninë e Veriut aktualisht ka 3 shoqëri të lidhura: 

 NLB Banka SHA Shkup me seli në rr. "Vodnjanska" nr. 1 Shkup, me NUAS 4664531, 

me veprimtari prioritare - ndërmjetësim tjetër monetar, 

 Shoqëria për lizing NLB LEASE&GO SHPK Shkup me seli në rr. "Vodnjanska" nr. 1 

Shkup, me NUAS 7628838, me veprimtari prioritare - lizing financiar, dhe 

 Shoqëria për menaxhimin e fondeve investuese të hapura dhe të mbyllura NLB 

FONDOVI SHA Shkup me seli në rr. "Vodnjanska" nr. 1 Shkup, me NUAS 6364578, 

me veprimtari prioritare - aktivitete të menaxhimit të fondeve. 

DEŽELNA BANKA SLOVENIJE d.d. është një bankë universale dhe e vogël, me një rrjet prej 

65 degësh të shpërndara në të gjithë Slloveninë. Ajo ofron një gamë të gjerë shërbimesh 

bankare dhe financiare me cilësi të lartë, duke përdorur teknologjitë më të fundit, dhe siguron 

operacione bankare të sigurta, fitimprurëse, të shpejta dhe fleksibile. 

DEŽELNA BANKA SLOVENIJE d.d. është e licencuar për kryerjen e shërbimeve bankare, të 

cilat përfshijnë pranimin e depozitave dhe mjeteve të tjera të kthyeshme nga publiku, si dhe 

miratimin e kredive për llogari të vetë bankës. Gjithashtu, ajo është e licencuar për kryerjen e 

shërbimeve të njohura reciprokisht dhe shërbimeve financiare shtesë. 



DEŽELNA BANKA SLOVENIJE d.d. nuk ka shoqëri të lidhura në tregun e Republikës së 

Maqedonisë së Veriut, dhe as nuk ka realizuar ndonjë të ardhur në vitin 2025 në tregun e 

Republikës së Maqedonisë së Veriut. 

Sipas parashtruesit të njoftimit, për vlerësimin e përqendrimit në fjalë, tregu relevant mund të 

përcaktohet si tregu i kryerjes së aktiviteteve financiare të cilat sipas nenit 7 të Ligjit për Bankat 

mund t'i kryejë një bankë në Republikën e Maqedonisë së Veriut. 

Në bazë të shqyrtimit paraprak, Komisioni konstatoi se përqendrimi në fjalë mund të bie nën 

dispozitat e Ligjit për Mbrojtjen e Konkurrencës. Megjithatë, vendimi përfundimtar mbi këtë 

çështje është i rezervuar.  

Komisioni fton palët e treta të interesuara që të dorëzojnë vërejtje dhe mendime në lidhje me 

këtë përqendrim pranë Komisionit. Vërejtjet dhe mendimet e palëve të treta të interesuara 

mund të dërgohen në adresën: rr. "Shën Kirili dhe Metodi" nr.54, Shkup ose përmes e-mailit: 

kzk@kzk.gov.mk dhe të njëjtat duhet të arrijnë në Komision brenda afatit prej 10 ditësh nga 

dita e publikimit të këtij njoftimi. 

